
doktori, professor

doktori, dotsent, Nizomiy nomidagi Toshkent davlat

doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya

(PhD), Samarkand viloyat IIB Tibbiyot bo‘limi
psixologik xizmat boshlig'i.

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom

doktori, dotsent, O‘zbekiston milliy universiteti
kafedra mudiri.

Abstract. This article discusses the need to grant probation inspectors the authority to draw up administrative
reports, its legal basis, and theoretical and practical aspects related to its introduction. It considers increasing the
efficiency of probation inspectors' services by granting probation inspectors the authority to draw up
administrative reports as an important tool in preventing the recurrence of crime. The article analyzes the need
to empower probation inspectors to draw up administrative reports.

PROBATSIYA INSPEKTORLARIGA MA’'MURIY BAYONNOMA TUZISH
VAKOLATINI BERISHNING HUQUQIY ASOSLARI VA AMALIY AHAMIYATI

Uralov Sharof Urazaliyevich
O’zbekiston Respublikasi Ichki ishlar vazirligi
Jamoat xavfsizligi departamenti probatsiya boshqarmasi boshlig'i

Annotatsiya. Ushbu maqolada probatsiya inspektorlariga ma’'muriy bayonnoma tuzish vakolatini berish zarurati,
uning huquqiy asoslari hamda joriy etilishi bilan bog'liq nazariy va amaliy jihatlar yoritiladi. Probatsiya
inspektorlariga ma’'muriy bayonnoma tuzish vakolatini berish orqali probatsiya inspektor xizmatining
samaradorligini oshirish, jinoyatchilikni qayta sodir etilishining oldini olishda muhim vosita sifatida ko’rib chigadi.
Magolada probatsiya inspektorlariga ma’'muriy bayonnoma tuzish vakolatini berish zarurati tahlil gilinadi.

Kalit so’zlar. probatsiya, ma’muriy bayonnoma, huquqiy islohot, jazo ijrosi, jinoyatchilikning oldini olish.

DOI: https://doi.org/10.47390/SPR1342V5SI5Y2025N37

Kirish. O’zbekiston Respublikasida jinoyatchilikning oldini olish, sudlangan shaxslarni
ijtimoiy foydali mehnatga jalb etish, ularning ijtimoiy moslashuvini ta’'minlash borasida tub
islohotlar amalga oshirilmoqda. Bu borada Probatsiya xizmati muhim o’rin egallaydi. Mazkur
xizmatga jinoyat sodir etgan shaxslar ustidan nazoratni amalga oshirish, ularning tuzalishiga
ko’maklashish vazifalari yuklatilgan. Shu bilan birga, amaliyotda probatsiya inspektorlarining
vakolatlari cheklangani sababli nazoratdagi shaxslar tomonidan sodir etilayotgan ma'muriy
huqugbuzarliklarga o’z vaqtida ta’sir choralarini qo’llashda muammolar yuzaga kelmoqda.
So’'nggi yillarda  O’zbekiston  Respublikasida jinoyatchilikka qarshi  kurashish,
huquqgbuzarliklarning oldini olish va shaxslarni ijtimoiy reabilitatsiyalash tizimini
takomillashtirish borasida tub islohotlar olib borilmogda. Bu borada muhim institutsional

mexanizmlardan biri sifatida Probatsiya xizmati faoliyat yuritmoqda. Ushbu xizmat jinoyat
sodir etgani uchun sudlangan, biroq jazoni ozodlikdan mahrum etish bilan bog‘liq bo’lmagan
shakllarda o’tayotgan shaxslarni nazorat qilish, ularni ijtimoiy foydali mehnatga jalb etish,
jinoyatchilikni qayta sodir etilishining oldini olish vazifalarini bajaradi.

Biroq amaldagi qonunchilikda Probatsiya inspektorlarining vakolatlari cheklangan
bo’lib, ular ma’'muriy huquqgbuzarlik sodir etgan nazorat ostidagi shaxslarga nisbatan bevosita
chora ko’rish, jumladan, bayonnoma tuzish huquqiga ega emas. Mazkur maqolada ayni shu
vakolatni joriy etish zarurati va uning huquqiy hamda amaliy asoslari tahlil gilinadi. Keyingi
yillarda ichki ishlar organlari tizimida ma’'muriy nazorat va probatsiya nazorati ostidagi
shaxslarning huquglari, erkinliklari va qonuniy manfaatlarini ta'minlash, hayoti va soglig‘ini
muhofaza qilish, sha’ni va qadr-qimmatini himoya qilish, ularning ma’naviy va jismoniy
rivojlanishi uchun shart-sharoitlar yaratish borasida keng ko’lamli ishlar amalga oshirildi. Shu
bilan birga, hozirgi kunda respublikamizda probatsiya nazorati ostidagi shaxslar orasida olib
borilayotgan profilaktik chora-tadbirlarga qaramasdan nazorat ostidagi shaxslar tomonidan
huqugbuzarliklar sodir etilishi holatlari ortib borayotganligi bu yo’nalishdagi huquqiy ta’sir
choralarini qayta ko’rib chigishni talab etmoqda.

Shuningdek, sud tomonidan belgilangan taqiq (cheklov) va majburiyatlarni bajarmagan
nazorat ostidagi shaxslar tomonidan sodir etilgan huqugbuzarliklar holatlari bo’yicha tez va
ta’sirchan choralar ko'rilishini ta’'minlash borasida ichki ishlar organlari probatsiya
bo’linmalari xodimlariga qo’shimcha vakolatlar berish zarurati yuzaga keldi. Ushbu Qonun
bilan O’zbekiston Respublikasining Ma’'muriy javobgarlik to’g‘risidagi kodeksiga nazorat
ostidagi shaxslarga nisbatan ta’sirchan choralar ko'rilishini ta’'minlash hamda ichki ishlar
organlari probatsiya bo’linmalari xodimlarining vakolatlarini kengaytirishni nazarda tutuvchi
o’zgartirish va qo’shimchalar kiritildi. Ushbu qonun kelgusida nazorat ostidagi shaxslar
tomonidan huqugbuzarliklar sodir etilishining oldini olish va ularga nisbatan qo’llanilgan ta’sir
choralarining natijadorligi oshishiga olib keladi.

Probatsiya xizmatining huquqiy maqomi shundaki, Probatsiya xizmati O’zbekiston
Respublikasi Ichki ishlar vazirligi tarkibidagi alohida bo’lim sifatida faoliyat yuritadi. Uning
asosiy vazifalari “Jinoyat-ijro kodeksi”, “Ichki ishlar organlari to’grisida”gi qonun hamda
boshga normativ-huquqiy hujjatlar bilan belgilanadi. Probatsiya inspektorlari nazoratdagi
shaxslarning yashash va mehnat faoliyatini monitoring qilib boradi, profilaktik suhbatlar
o’tkazadi, ularning ijtimoiy muhitga moslashuvini ta’'minlash uchun chora-tadbirlar ko’radi.

Ma'muriy bayonnoma tuzish vakolatining dolzarbligi. Amaliyotda kuzatilayotgan
holatlarga ko’ra, nazorat ostidagi shaxslar tomonidan spirtli ichimlik iste’'mol qilish, jamoat
joyida tartibsizlik, mehnat majburiyatlarini bajarmaslik kabi ma’muriy huqugbuzarliklar sodir
etilishi keng tarqalgan. Biroq Probatsiya inspektori ushbu huqugbuzarlikni aniqlagan taqdirda
ham, bayonnoma rasmiylashtirish huquqiga ega emas edi. Bu esa, 0’z navbatida, huqugbuzar
shaxsga 0’z vaqtida ta’sir choralarini qo’llash imkoniyatini cheklaydi.

Mazkur vakolatni inspektorlarga berish amaliyoti joriy etish jarayonida probatsiya
nazorati ostida bo’lgan shaxslarning tartib-intizomini mustahkamlashga hamda jinoyatga olib
keluvchi omillarni erta aniqlash va bartaraf etish bilan birga boshqa huqugqni muhofaza giluvchi
organlar yukini kamaytirishga xizmat qiladi.

Huquqiy asoslar va qonunchilikka taklif etilayotgan o’zgartishlar. Probatsiya
inspektorlariga ma’'muriy bayonnoma tuzish vakolatini berish uchun quyidagi qonunchilik
asoslari shakllantirildi:

1) “O’zbekiston Respublikasi Ma’'muriy javobgarlik to’grisidagi kodeksi"ning [4]
248-moddasi 4-qismiga qo‘shimcha va o‘zgartirish kiritish orqali ichki ishlar organlarining
1852 va 187-moddalari bo‘yicha probatsiya nazoratidagi shaxslarga nisbatan ma’'muriy
huqugbuzarliklar to‘grisidagi bayonnoma tuzish vakolatini probatsiya xizmatining katta
inspektori va inspektorlariga berish normasi kiritildi;

2) Probatsiya inspektorlari uchun huqugqiy bilimlar va hujjatlarni rasmiylashtirish
malakasini oshirishga qaratilgan maxsus o’quv kurslari tashkil etildi.

3) “O’zbekiston Respublikasi Ma’'muriy javobgarlik to’grisidagi kodeksi”ga tegishli
o’zgartishlar kiritib, Probatsiya xodimlariga O’zbekiston Respublikasi Ma'muriy javobgarlik
to’grisidagi kodeksning 223-moddasi bo‘yicha huqugbuzarliklar yuzasidan bayonnoma tuzish
hamda qaror qabul qilish vakolatini berish huquqiga ega organlar qatoriga kiritish;

4) “Ichki ishlar organlari to’grisida”gi Qonuni va “Probatsiya to’g'risida”’gi normativ
hujjatlarga qo’shimchalar kiritish;

Probatsiya xizmatining katta inspektori va inspektorlariga ichki ishlar organlarining
185-2 va 187-moddalari bo‘yicha probatsiya nazoratidagi shaxslarga nisbatan ma’'muriy
huquqgbuzarliklar to‘g‘risidagi bayonnomani tuzish vakolati berildi.

O‘zgarishlarning magqsadi: Avval probatsiya xodimlari tomonidan huqugbuzarliklar
aniglanganda, ularni hududiy tayanch punkti profilaktika inspektorining oldiga olib borib,
bayonnoma rasmiylashtirish talab etilardi. Bu jarayon probatsiya xodimining ish
samaradorligiga salbiy ta’sir ko‘rsatib, ortiqcha vaqt sarflanishiga sabab bo‘lardi. Yangi
o‘zgartirishlar bilan, huqugbuzarlik aniqlangan joyning o‘zida probatsiya xizmatining katta
inspektori va inspektorlari tomonidan bayonnoma tuzish imkoniyati yaratilmoqda. Bu esa ish
jarayonini soddalashtirib, samaradorlikni oshirishga xizmat qiladi.

Probatsiya inspektorlari O‘zbekiston Respublikasi Jinoyat kodeksi va boshqa normativ-
huquqiy hujjatlar asosida o‘z faoliyatini yuritadi. Probatsiya inspektorlarining quyidagi
vakolatlari mavjud: Mahkumga axloq tuzatish ishlari jazosini o‘tash tartibini tushuntirish.
Uning ish joyi bilan muntazam alogada bo‘lib turish, oylik ish haqgidan davlat foydasiga
to‘lanadigan chegirmalarni nazorat qilish. Belgilangan tartibda hisobotlarini yuritish va taftish
o‘tkazish. Majburiyatlarga rioya etilishini tekshirib borish. Mahkumni jamoat ishlariga jalb
qilish uchun tegishli tashkilotlar bilan hamkorlik qilish. Ish grafigiga rioya etilishini nazorat
qilish. Hisobotlarni rasmiylashtirish, bajarmagan hollarda javobgarlik choralarini ko‘rish
(sudga tagdim qilish). Mahkumning sud tomonidan ta’qiqlangan ma’lum bir faoliyatni amalga
oshirmasligini nazorat qilish (masalan, avtotransport boshqarmaslik, pedagogik faoliyat,
boshqaruv lavozimlari). Huqugbuzarlik aniqlansa, tegishli tartibda hujjat to‘plab sudga
yuborish. Shartli hukm qilingan shaxs ustidan nazorat o‘rnatish. Sud tomonidan belgilab
berilgan shartlarga rioya qilinishini tekshirish (masalan, yashash joyini tark etmaslik, ish bilan
band bo‘lish). Ma’'lumotnoma va hisobotlarni yuritish. Shartlarni buzganda tegishli tartibda
hujjatlashtirilib sudga yuborish (shartli hukmni bekor qilish bo‘yicha). Probatsiya
inspektorining vakolatlari jinoyat sodir etgan shaxslarni ijtimoiy muhitda tuzatishga, ularni
takroriy jinoyatlar sodir gilmaslikdan saqlashga va ularning huquqiy madaniyatini oshirishga
garatilgan. Jinoyat kodeksining 45, 46, 48, 73 va 74-moddalari ana shunday maqgsadlarda

213



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/5(5) - 2025

probatsiya institutining huquqiy asosini mustahkamlaydi. Bu esa jinoyatga qarshi kurashning
ijtimoiy-gumanistik yondashuvini ifodalaydi.

Dunyoning ko'plab davlatlarida, xususan AQSh, Rossiya Federatsiya, Belorus
Respublikasi, Niderlandiya Qirolligi va Polshada probatsiya xizmati xodimlari o’z faoliyati
doirasida ma’muriy bayonnomalarni tuzish, shuningdek, sudga tavsiyanomalar Kiritish
huquqiga ega. Masalan, AQShda parole officerlar nazoratdagi shaxs tomonidan shartlar
buzilgan taqdirda darhol bayonnoma tuzib, tegishli choralar ko’radi. Bu esa ularning profilaktik
ishlar samaradorligini oshirishga xizmat qiladi. Xalqaro hujjatlar va chet el mamlakatlari qonun
hujjatlari Belorus Respublikasining 09.07.1999 yildagi Jinoyat kodeksining 51-moddasida,
muayyan huquqdan mahrum qilish tariqasidagi jazo asosiy jazoga qo’shimcha jazo sifatida
tayinlangan bo’lib (jamoat ishlariga jalb qilingan va jarima qo’llanilgan holatlar bundan
mustasno), jazoni o’tayotgan mahkum muayyan huquqdan mahrum qilish tariqasidagi jazoni
o’tashdan bo’yin tovlagan bo’lsa, uning harakatlari asosiy jazoni o’'tashdan bo’yin tovlash deb
baxolanib, uning asosiy jazosi boshqa bir og‘irroq jazo chorasiga almashtirilishi belgilangan.

Xususan, muayyan huqugdan mahrum qilish tariqasidagi jazo ozodlikni cheklash
jazosiga almashtirilib, ozodlikni cheklash jazosining bir kuni muayyan huquqdan mahrum
qilish jazosining bir kuni xisobiga tenglashtirgan holda jazo belgilanib, umumiy jazo muddati 5
yildan oshmasligi ko’rsatilgan.

Gruziya Respublikasining 19.06.2007 yildagi “Ozodlikdan mahrum etish bilan bog‘liq
bo’lmagan jazolarni va Probatsiyani ijro etish tartibi haqida”gi Qonunning 4-bobi (“Shartli
hukm va muddatidan ilgari sharli ozod qilingan shaxslarni probatsiya byurosiga belgilangan
muddatlarda kelib-ketish tartibini buzgan shaxslarga nisbatan jarima belgilash tartibi”)ning
12-moddasi 5-bandi: Shartli hukm qilingan hamda muddatidan ilgari shartli ozod qilingan
shaxslar belgilangan muddatlarda probatsiya byurosiga ro’yxatdan o’tish uchun kelmagan
hollarda 1-martasiga 100 lira, 2-martasiga 200 lira va 3-martasiga 300 lira miqdorida jarima
to’lashi uchun probatsiya inspektori tomonidan bayonnoma rasmiylashtiriladi. Probatsiya
nazoratidagi shaxsning 3-martadan ortiq kelmaganlik holati aniglansa, sudga jazoni og‘irroq
turiga almashtirish yuzasidan probatsiya inspektori tomonidan tagdimnoma kiritiladi.

Germaniya Federativ Respublikasining 15.05.1871-yildagi Jinoyat kodeksining 145-s
moddasi: Jinoyat ishlari bo’yicha sud tomonidan taqiglangan kasb, hunar yoki sanoat bilan
shug‘ullangan shaxs -bir yilgacha ozodlikdan mahrum qilish jazosi yoki jarima jazosi
tayinlanadi. Fransiya Respublikasining 22.07.1992-yildagi Jinoyat kodeksining 434.40-
moddasi: Ushbu kodeksning 131.27 dan 131.29- moddalarida nazarda tutilgan har qanday
kasbiy yoki ijtimoiy faoliyatni amalga oshirishni taqiglash jazosi belgilangan bo’lsa, ushbu
taqiqga rioya qilmaslik - ikki yilgacha ozodlikdan mahrum qilish yoki ikki yuz ming frank
jarima jazosi tayinlanadi.

Niderlandiya Qirolligining 03.03.1881-yildagi Jinoyat kodeksining 195-moddasi: Agarda
fugaro sud garori bilan muayyan huquqdan mahrum qilinganligini bila turib, ushbu taqigni
buzgan holda - olti oydan oshiq bo’lmagan muddatga ozodlikdan mahrum qilish yoki uchinchi
toifali jarima jazosi tayinlanadi. Ushbu kodeksning 23-moddasi 4-qismida uchinchi toifa
jarimasi 5000 dan 10000 guldengacha ko’rsatilgan.

Rossiya Federatsiyasining 08.01.1997-yildagi Jazoni ijro etish kodeksining
38-moddasi: Muayyan huqugqdan mahrum qilish to’grisidagi sud hukmini, qarorini yoki
gonuniy kuchga kirgan boshqga sud hujjatini gasddan bajarmagan davlat organlari, davlat

xizmatchilari, munitsipal xizmatchilar, davlat yoki munitsipal muassasalar, tijorat yoki boshqa
tashkilotlarning xodimlar, shuningdek muayyan huquqdan maxrum qilish jazosi hukm
talablarini buzgan mahkumlar Rossiya Federatsiyasi qonunlarida belgilangan tartibda javobgar
bo’ladi. Rossiya Federatsiyasining amaldagi Jinoyat kodeksida muayyan huquqdan mahrum
qilish jazosidan bo’yin tovlaganlik uchun ta’sir chorasi nazarda tutilmagan.

Qozog'iston Respublikasining 05.07.2014-yildagi Jazoni ijro etish kodeksining 72-
moddasi 5-qismi 4-bandi (Probatsiya xizmati tomonidan muayyan lavozimni egallash yoki
muayyan faoliyat bilan shug‘ullanish huqugidan mahrum qilish tarzidagi jazoni ijro etish
tartibi): Jazoni o’tashdan bo’yin tovlab, qochib ketgan mahkumlarga nisbatan dastlabki qidiruv
tadbirlarini o’tkazadi va ularga nisbatan gidiruv €’lon qilish to’g‘risida sudga tagdimnoma
kiritadi. Qozog‘iston Respublikasining amaldagi qonunchiligida muayyan huqugdan mahrum
qilish jazosidan bo’yin tovlaganlik uchun faqat qidiruv e’lon qilishi ko’rsatilgan.

Tojikiston Respublikasining 06.08.2001-yildagi Jazoni ijro etish kodeksining 38-
moddasi: Muayyan lavozimda ishlamaslik yoki muayyan faoliyat bilan shug‘ullanmaslik bilan
bogliq sud hukmini mansabdor shaxs tomonidan ijro etmaganligi taqdirda Tojikiston
Respublikasi qonunlarida belgilangan tartibda javobgar bo’ladi. Tojikiston Respublikasi
amaldagi gonunchiligida muayyan huquqdan mahrum qilish jazosidan bo’yin tovlaganlik uchun
ta’sir chorasi nazarda tutilmagan.

Kutilayotgan natijalar sifatida quydagilarni keltirishimiz mumkin.

Probatsiya inspektorlariga ma’'muriy bayonnoma tuzish va garor qabul qilish vakolatini
berish orgali:

e nazoratdagi shaxslar tomonidan huqugbuzarliklar kamayadi;

e sudlovgacha bo’lgan profilaktika samaradorligi oshadji;

e probatsiya xizmati faoliyatining institutsional maqomi kuchayadji;

e jinoyatchilikning qayta sodir etilishi kamayadi;

e davlat organlari o’rtasida funksional bo’linish va vakolatlar muvozanati ta’'minlanadi;
e probatsiya inspektorlarining vaqti tejaladji;

Xulosa qilib aytadigan bo’lsak, yuqorida keltirilgan tahlillardan kelib chiqib, probatsiya
inspektorlariga ma’'muriy bayonnoma tuzish vakolatini berish - bu zarurat, amaliyot va xalqaro
tajriba nuqtai nazaridan o’zini oqlagan taklifdir. Bu taklif qonunchilik asosida rasmiylashtirilib,
O’zbekistonda jinoyatchilikni kamaytirish va jamoat xavfsizligini ta’'minlashda muhim qadam
bo’ladi. Shu sababli, gonunchilikka tegishli o’zgartish va qo’shimchalar kiritildi.

Akbarova B.S. Huqugbuzarliklarning yakka tartibdagi profilaktikasi institutining
nazariyasoslari. Jamiyat va innovatsiyalar.

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

